
Nd. 659. Frumvarp til laga [199. mál]
um kornrækt.

Frá landbúnaðarnefnd.

1. gr.
Landbúnaðarráðherra skal hafa yfirstjórn þeirra mála, er lög þessi varða, en

hann getur falið Búnaðarfélagi Íslands eða öðrum aðilum framkvæmd þeirra, eftir
því sem henta þykir á hverjum tíma.

2. gr.
Einstökum bændum eða fleirum í sameiningu, er mynda félagsleg samtök um

að taka kornrækt sem framleiðslugrein, þar sem bygg og hafrar er ræktað til þrosk-
unar, skal gefinn kostur á sérstökum stuðningi, ef þeir uppfylla ákvæði 3. greinar.

3. gr.
Skilyrði fyrir því, að framlag sé veitt til kornræktar, eru:

1. Að býlin séu þar í sveit sett, að vænta megi í öllu venjulegu árferði, að korn
nái fullum þroska.

2. Að hlutaðeigandi búandi eða búendur hafi umráð fyrir minnst 20 hekturum af
ræktarilegu landi, sem er girt fjárheldri girðingu og fullundirhúið til jarð-
vinnslu, að því er tekur til framræslu landsins.

·3. Að aðilar skuldbindi sig til um 10 ára tímabil að framkvæma bygg- og hafra-
rækt til þroskunar á minnst 10 hekturum lands.

4. Að þeir skuldbindi sig til að hlíta þeim reglum, er settar verða um vinnslu lands-
ins, áhurðarnotkun, tegunda val sáðkornsins, uppskeru þess og meðferð hennar
til tryggingar því, að framleiðslan verði sem bezt markaðshæf vara.



5. Að þeir haldi skýrslur þær, sem fyrirskipaðar verða um allt, er varðar tilkostnað
og tekjur rekstrarins, enn fremur uppskeru skýrslur og nákvæmt yfirlit um alla
framkvæmd ræktunarinnar og á hvaða Uma hvert verk er unnið að framleiðsl-
unni.

4. gr.
Þeim, sem hafa tekið að sér samningsbundna kornyrkju, skal árlega i tæka tíð

tryggður aðgangur til kaupa á sáðkorni af byggi og höfrum, af þeim stofnum, er
reyndir hafa verið í hérlendum tilraunum og beztir hafa reynzt, enda fylgi vottorð
atvinnu deildar háskólans um uppruna sáðkornsíns. hreinleika þess og spírunar-
hæfni. Skal með reglugerð ákveðið, hverjar kröfur séu gerðar í þessu efni.

Samningsbundnir aðilar að kornyrkju skulu hafa forgang að taka að sér stofn-
ræktun útsæðis eftir þeim reglum, er um þá ræktun gilda eða síðar kunna að verða
settar, enda uppfylli þeir þau skilyrði, sem fyrir þeirri ræktun eru sett, og sé sér-
samningur um það gerður í hverju tilfelli.

5. gr.
. Framlög til eflingar kornræktar skulu vera sem hér segir:

1. Til styrktar kaupum á kornræktarvélum allt að 50 % af kaupverði. Heimilt er
að veita styrkinn til kaupa á sáðvélum. sjálfbindurum, þreski- og kornhreins-
unarvélum.

2. Árlegur stofnstyrkur. sem svari hálfu jarðræktarframlagi ríkisins á jarðvinnslu
til túnræktar samkvæmt jarðræktarlögum, enda miðist styrkurinn við flatar-
mál þess lands, sem söluhæft kor1l fæst af á því býli eða býlum, er gert hafa
samning um kornyrkju.

3. Til viðurkenningar þeim, sem eru til fyrirmyndar um kornrækt.

6. gr.
Á árinu 1954 er heimilt að takmarka kornyrkjusamninga við 10 aðila, en á

næstu 10 árum sé 10 nýjum aðilum árlega gefinn kostur á samningum með þeim kjör-
um, sem lögin gera ráð fyrir. Skal það gert með auglýsingu fyrir 30. júní árið áður en
ræktun hefst. Skulu samningar gerðir fyrir þann tíma, að jarðvinnslu vegna korn-
ræktar geti verið lokið fyrir 1. okt. haustið áður en ræktun er framkvæmd.

7. gr.
Með reglugerð skal ákveða nánari fyrirmæli um framkvæmd kornræktarinnar

og um eftirlit með henni. Leiðbeiningar séu útgefnar um undirbúning og framkvæmd
ræktunarinnar, svo og um meðferð uppskerunnar, og sé eintak af þeim afhent samn-
ingsaðilum, um leið og samningar eru gerðir.

8. gr.
Framlög ríkisins til samningsbundinnar kornyrkju ákveðast þennig:

1. Hámark stofnframlags til vélakaupa hvers samningsaðila samkvæmt 6. gr. er
kr. 15000.00.

2. Hámark stofnframlags til kornræktar hvers samningsaðila sé kr. 3600.00 á ári.
3. Til verðlaunaveitinga er hámark alls á ári kr. 10000.00.

Almennur jarðræktarstyrkur greiðist ekki á þá jarðvinnslu, sem samningur
um kornyrkju nær til.

9. gr.
Fé því, sem ætlað er til verðlaunaveitinga, sé skipt i fyrstu, önnur og þriðju

verðlaun, Hve mörg verðlaun eru veitt og fjárhæð hvers verðlaunaflokks ákveðst
af landbúnaðarráðherra. Hlutaðeigandi aðilar fái afhent skrautritaðverðlaunaskir-
teini ásamt verðlaunum.

10. gr.
Landbúnaðarrráðherra gefur út reglugerð um framkvæmd laga þessara.

ll. gr.
Lög þessi skulu endurskoðuð áður en 10 ár eru liðin frá þvi þau eru sett.

Greinargerð.
Frv. þetta hefur nýlega verið sent landbúnaðarnefnd Nd. og er flutt af nefnd-

inni samkvæmt ósk framleiðsluráðs landbúnaðarins, landbúnaðarráðherra og land-
námsstjóra. Einstakir nefndarmenn áskilja sér þó rétt til að flytja eða fylgja síðar
breytingartillögum við frv., ef þurfa þætti.

Hér fer á eftir greinargerð sú, er fylgdi frv., ásamt nefndaráliti kornræktar-
nefndar, sem gefur veigamiklar upplýsingar um kornræktarmálin hér á landi.

Frumvarpið er samið að tilhlutun framleiðsluráðs landbúnaðarins af nefnd, er
það skipaði 25. okt. 1951.

Nefndin skilaði til framleiðsluráðs bráðabirgðatillögum 3. marz s. l. ár. Fram-
leiðsluráðið lagði tillögur þessar fyrir búnaðarþing.

Búnaðarþing samþykkti ályktun varðandi málið, þar sem það lýsti þvi yfir, að
það í grundvallaratriðum féllist á tillögur kornræktarnefndarinnar, og gerir nokkrar
athugasemdir og ábendingar, sem hafðar hafa verið til hliðsjónar við samningu
frumvarpsins.

Aðalfundur Stéttarsambands bænda á Laugarvatni 1. sept. 1952 lýsti sig fylgj-
andi því, að lög yrðu sett um kornyrkju.

Nefndin hefur því samið frumvarp til laga um kornrækt. Til skýringar því skal
eftirfarandi tekið fram:

Nefndin er sammála um, að fengin reynsla af kornyrkju i landinu gefi fulla
ástæðu til, að veittur sé stuðningur til eflingar þessari framleiðslugrein, og að fyrst
og fremst sé aðgerða þörf til að auka þekkingu bænda á kornrækt. Þeim tilgangi
verður bezt náð með því, að stuðlað sé að því, að einstakir bændur taki kornræktina
upp sem lið í búrekstri sínum og þeim veitt til þess fræðileg aðstoð og nokkurt
framlag til þess stofnkostnaðar, er leiðir af þeirri breytingu í búskaparháttum
að taka kornyrkju upp.

A þessum forsendum er frumvarp það, sem hér kemur fram, samið. Varðandi
einstakar greinar frumvarpsins skal eftirfarandi tekið fram.

Um 1. gr.
Það þykir eðlilegt, enda í samræmi við hliðstæð lagaákvæði, svo sem jarð-

ræktarlög, að Búnaðarfélagi íslands sé falin framkvæmd laganna, enda verður að
ætla, að það hafi beztu aðstöðu til að leiðbeina um framkvæmd kornyrkjunnar
og meðferð uppskeru, svo og að móta þær reglur, sem settar verða um framkvæmdir
og samninga við aðila.

Um 2. gr.
i þessari grein er gert ráð fyrir, að einstökum bændum eða fleiri, sem hafa

aðstöðu til sameiginlega að taka undir kornyrkju þá lágmarkslandstærð. 10 ha,
sem lögin ákveða, skuli gefinn kostur á nokkrum fjárhagslegum stuðningi til þess að
taka upp kornyrkju um ákveðið árabil eftir fyrirframgerðum samningi.

Það er augljóst, að sá, sem tekur upp kornrækt, verður að leggja í verulegan
stofnkostnað umfram það, sem þarf við venjulegan búrekstur, einkum vegna véla-
kaupa, byggingar kornhlöðu o. fl. Til þess að kornræktin standi undir þeim kostn-
aði, verður ræktun korns að vera framkvæmd í þeim stíl, að afraksturinn og þá
einnig landstærðin, sem ræktað er á einum stað, svari til þess lágmarks, er véla-
samstæðurnar hæfa fyrir. Þykir því rétt, að í þéttbýli séu fleiri bændur saman, er

að ræktuninni standa á félagslegum grundvelli, og reglur séu settar, um leið og
samningur er gerður, fyrir slíkri samyrkju.

Um 3. gr.
Greinin ákveður skilyrði fyrir þvi, að samningar séu gerðir um kornyrkju og

framlag veitt eftir lögunum.
Það þykir rétt, að ákvörðun um, hvaða býli komi til greina með kornyrkju, sé

lögð í hendur þess aðila, sem fer með framkvæmd laganna, en þó bundið því skil-
yrði, að lega lands og veðurskilyrði staðarins séu þannig, að vænta megi í öllu
venjulegu árferði, að bygg og hafrar nái fullum þroska á viðkomandi stað. Í öðru
lagi verður land að vera fyrir hendi svo undirbúið að framræslu og girðingum, að
það sé ekki til hindrunar, að kornræktin geti strax hafizt og samningar hafa verið
gerðir. Landstærðin er bundin því, að tún og land undirbúið til ræktunar sé minnst
20 hektarar, af því yrði samningsbundið, að korn sé árlega haft i minnst 10 hekt-
urum. Það er flatarmál, er telja verður sem lágmark fyrir nýtingu þess véla-
kosts, sem lögin gera ráð fyrir, að framlag sé veitt til.

Fjórði liður greinarinnar felur í sér, að í samningum eða á annan hátt séu settar
reglur og gefnar leiðbeiningar um framkvæmd ræktunarinnar. Samhliða því verður
að gera ráð fyrir,' að leiðbeiningar um kornræktina séu gefnar á hverjum stað af
kunnáttumönnum um kornrækt, er hafi eftirlit með því, að samningar séu upp-
fylltir.

Fimmti liður greinarinnar felur í sér, að með skýrslunum fáist skráð sú reynsla
um kornrækt. sem ávinnst við framkvæmd laganna og gæti skapað grundvöll fyrir
bættri og öruggari leiðbeiningastarfsemi um kornyrkju síðar.

Um 4. gr.
Til þess að tryggja það, að eigi séu notaðir aðrir stofnar en reynsla er fyrir

af útsæðiskorni. að vel hafi gefizt hér, þá eru þau skilyrði sett, að atvinnudeiId
háskólans hafi eftirlit og leiðbeiningar um val tegunda og stofna, enda gert ráð
fyrir, að þeir, sem fara með framkvæmd laganna, sjái um útvegun sáðkornsíns.
Að sjálfsögðu yrði notað innlent útsæði af eigin uppskeru, eftir að kornræktin
er komin í gang, en þó því aðeins, að rannsóknir atvinnudeildar sýni, að það sé
góð sáðvara.

Enda þótt frumvarpið feli ekki í sér ákvæði um skiptiræktun, leiðir það af
sjálfu sér, að þessir aðilar taki upp regluleg sáðskipti í búrekstri sínum. Þykir því
rétt að tryggja þeim forgangsrétt til að taka að sér stofnræktun útsæðis af kartöflum,
en stofnræktun þessi hefur verið gerð hin síðustu ár með sérstökum samningum við
einstaka bændur, en það er gert samkvæmt ákvæðum gildandi laga um, að græn-
metisverzlun ríkisins semji um slíka ræktun við bændur og að ræktað sé útsæði
af völdum stofnum, sem tilraunastöðvarnar í jarðrækt leggja til.

Um 5. gr.
Framlög þau, sem lögin gera ráð fyrir, eru stofnframlag til vélakaupa og stofn-

styrkur vegna hinnar árlegu vinnslu á landinu.
Sá vélakostur. sem þarf til kornyrkju, umfram þau áhöld og vélar, sem notuð

eru í almennum búrekstri, eru sáðvélar fyrir korn, sjálfbindarar og þreskivélar
ásamt kornhreinsunartækjum. Kaupverð þessara véla, miðað við, að þær séu full-
nægjandi við framleiðslu korns af 10-15 hekturum, er nú 26500.00 kr., komnar til
landsins. Með samsetningarkostnaði og flutningskostnaði frá sölustað má gera ráð
fyrir, að kostnaðarverð vélanna verði um 30 þús. kr., og er gert ráð fyrir, að framlög
til vélakaupanna séu 50 % af kostnaðarverðinu. Er það hliðstætt þeim kjörum, sem
ræktunarsambönd fengu á sínum tíma á stórvirkum jarðvinnslutækj um. Þeir, sem
þessa ræktun ætla að stunda, verða að eiga öll venjuleg jarðvinnslutæki, svo sem

plóga, herfi, áburðardreifara og valtara,. en þar sem þessara áhalda er not við
búið, er ekki gert ráð fyrir framlagi, þó að aðilar þurfi að kaupa þau.

Stofnframlag vegna árlegrar vinnslu á landinu, sem svarar hálfu jarðræktar-
framlagi ríkisins á jarðvinnslu til túnræktar, er 100 kr. grunn framlag að við-
bættri vísitölu og mundi við núverandi aðstæður nema um 360 kr. aUs á hektara.
Það er gert ráð fyrir því, að styrkurinn sé greiddur á það flatarmál, sem söluhæft
korn fæst af. Er þetta ákvæði sett með tilliti til, að sem bezt sé vandað til verka
við kornyrkjuna, því að það er reynsla fyrir því, að í flestum sveitum í öllum
landsfjórðungum fæst fullþroskað korn í öllu meðalárferði og að ræktun korns sé
því nær jafnárviss og kartöfluræktun.

Þá er ástæða til að veita þeim viðurkenningu, sem framkvæma kornyrkju svo,
að til fyrirmyndar sé. Þessir aðilar mundu vegna þekkingar sinnar geta leiðbeint
um kornrækt í nágrenni sínu, og fordæmi þeirra mundi auka ræktunarmenningu
í viðkomandi sveit eða héraði.

Um 6. gr.
Þar sem hér er að ræða fyrst og fremst um aðgerðir til að auka þekkingu bænda

á kornyrkju og framkvæmd hennar, þá þykir rétt, að í byrjun sé farið hægt á stað.
Er því gert ráð fyrir, að hið fyrsta ár eftir gildistöku laganna verði framlag veitt
10 aðilum, sem hafi 100 ha af landi undir kornrækt. árlega sé talan aukin um 10,
þar til 100 bændur hafa minnst 1000 ha lands ræktað a með korni, en það svarar til
þess, að í sæmilegu meðalári væri kornyrkja á % hluta þess flatarmáls, sem rækta
þyrfti, til að landið væri óháð innflutningi korns til fóðurs, miðað við síðasta árs
innflutning.

Reynslan hefur sýnt, að akrana þarf að hafa undirbúna að haustinu, og þarf
haustplægingu að vera lokið i september. Þess vegna er gert ráð fyrir, að ákvörðunum
og samningum sé lokið fyrir þann tíma sumarið áður en kornræktin hefst.

Um 7. gr.
Þar sem hér er fyrst og fremst stefnt að eflingu kornræktar með því að auka

þekkingu almennings á þessari framleiðslugrein með nokkurs konar sýnikennslu
hjá þeim, er kornrækt framkvæma fyrir atbeina laganna, þá er nauðsynlegt, að út
séu gefnar öruggar leiðbeiningar og faglegar leiðbeiningar séu gefnar þeim, er við
ræktunina fást. Er ætlazt til, að ákvæði varðandi þessi atriði séu sett með reglugerð.

Um 8. gr.
Þar er sett hámark á fjárhæðir framlaga ríkissjóðs til kornyrkju, Til véla-

kaupa er framlagið jöfn fjárhæð öll árin 10 og getur numið hæst 150 þús. kr. á ári.
Stofnframlag til ræktunar nemur fyrsta árið 36 þús. kr., en hækkar á næstu 10 árum
um 3600 kr. fyrir hvern nýjan samningsbundinn aðila, er samninga fær. Hver aðili,
sem samið yrði við, yrði minnst á 10 árum að rækta 30 hektara að nýju til að geta
árlega haft 10 ha með korni, þar sem ræktun korns í sama landi, án þess að skipt
sé um, er 3 ár.

Jarðabótaframlag á þessa ræktun, sem fellur niður samkvæmt lögunum, er
21600 kr. Í þess stað kemur stofnframlagið, sem mundi nema á 10 heldara á 10 ára
tímabili 36 þús. kr. Mismunur, sem þessi ræktun yrði styrkt, nemur því árlega um
1500 kr. á hvern samningsaðila fram yfir það jarðabótaframlag, sem nú er veitt.
A móti því kemur að loknu 10 ára tímabilinu, að sparaður er erlendur gjaldeyrir
til kaupa á V6 af því korni, sem nú er flutt inn, og mundi framleiðsluverðmæti
þessa korns með núgildandi verðlagi nema 3.2 millj. kr. Það má og taka til greina,
að kornræktin knýr fram stórbætta jarðvinnslu á því landi, sem notað er til korn-
ræktar, og bætir því fóðuröflunaraðstöðu, eftir að landið hefur verið lagt út sem
varanlegt tún.

Eftirfarandi tölur sýna, hverju framlög hins opinbera geta numið hæst sam-
kvæmt lögunum:

Stofnframlag
Tala Stærð Vélar og

samniugs- akra verðlaun Ræktun Samtals
Árið aðila ha krónur krónur krónur
1954 10 100 160000 36000 .186000
1955 20 200 160000 72000 232000
1956 30 300 160000 108000 268000
1957 40 400 160000 144000 304000
1958 50 500 160000 180000 340000
1959 60 600 160000 216000 376000
1960 70 700 160000 252000 412000
1961 80 800 160000 288000 448000
1962 90 900 160000 324000 484000
1963 100 1000 160000 360000 520000

Til þess að fá það stofnframlag, sem hér um ræðir, verður flatarmálsaukning
ræktunar að nema 3000 hekturum hjá þessum 100 bændum, og túnaukning þeirra:
yrði því 20 ha á þessu 10 ára tímabili.

Um 9. gr.
Að heitið er verðlaunum, á að miða að því að hvetja aðila til að sýna sérstaka

vandvirkni og alúð við framkvæmd kornyrkjunnar.

Um 10. gr.
Þarf ekki skýringar.

Um 11. gr.
Þar sem hér er að ræða um tilraun til þess að fá úr þvi skorið, hvort hagkvæmt

sé fyrir bændur og Íslenzkan landbúnað að taka upp kornrækt, og enn fremur til
þess að auka þekkingu bænda á réttum kornræktaraðferðum, þá þykir sjálfsagt,
að lögin séu endurskoðuð, þegar lokið er fyrsta reynslutímabili í þessum efnum.

Nefndin er ekki fyllilega sammála um, að beri að leggja jafnmikla áherzlu á
kornræktina og hér er lagt til. Runólfur Sveinsson telur, að beri að leggja meiri
áherzlu og alúð við grasrækt. grænfóðurrækt og bætta heyverkun með súgþurrkun
og aukinni votheysverkun, og ályktar, að hægt sé á þann hátt að draga úr innflutn-
ingi á kolvetnafóðri og með því minnka notkun kornfóðurs.

Þar sem aðrir nefndarmenn viðurkenna réttmæti þessa sjónarmiðs, þá beinir
nefndin því til framleiðsluráðs, hvort það vildi vinna að þvi, að hliðstæður kafli
korn ræktar frumvarpinu væri settur inn í jarðræktarlög eða önnur ákvæði til styrktar
aukinni grænfóðurræktun og bættrar heyverkunar.

Reykjavík, 30. okt. 1952.

Pálmi Einarsson. Jón Sigurðsson. Runólfur Sveinsson.
Sverrir Gíslason. Klemenz Kr. Kristjánsson.

Fylgiskjal.

Framleiðsluráð landbúnaðarins lagði fyrir nefndina að athuga og gera tillögur
um eftirgreind atriði:
1. Aðstöðu landbúnaðarins til aukinnar kornræktar.
2. Hvaða aðgerða er þörf til þess að auka kornræktina, ef aðstaða hennar hér-

lendis þykir þess eðlis, að það hafi hagnýta þýðingu.

Það er fyrir fram vitað og óumdeilt, að sú kornrækt, sem hér kemur til greina,
er ræktun á byggi og höfrum. Aðrar korntegundir hafa ekki náð hér viðhlítandi
þroska, þegar miðað er við þá stofna, sem reyndir hafa verið t. d. af hveiti og
rúg, Þessu viðhorfi getur að vísu aukin þekking og vísindaleg tækni breytt, ef
framleidd verða afbrigði, sem eru harðgerðari og þurfa styttri vaxtartíma til þrosk-
unar heldur en þau, sem nú eru þekkt. Þrjátíu ára tilraunir um kornyrkju á
Islandi, svo og reynsla þeirra bænda, er tekið hafa upp kornyrkju hin síðustu
20 ár, staðfesta þessa ályktun.

Af því leiðir, að hið fyrsta, sem athuga þarf í þessu sambandi, er, hver þörf
þjóðarinnar er fyrir þessar korntegundir og að hverju leyti er hægt og rétt að
auka notkun þeirra með tilliti til, að þær komi í stað annarra erlendra kornteg-
unda til fóðurs og neyzlu. t annan stað kemur einnig til greina rannsókn og
samanburður á því, hvort önnur innlend fóðurframleiðsla sé framkvæmanleg til
að draga úr notkun og innflutningi korns erlendis frá.

1. Notkun þjóðarinnar á kornvörum.
Samkvæmt innflutningsskýrslum ársins 1951 er heildarinnflutningur af korni,

kornvörum og fóðurvörum, sem að meiri hluta eru kornafurðir. þar með talinn
úrgangur við kornmölun, þessi:

Tegund
Ómaláð korn .
Mjölvörur .
Ýmsar teg. kornvara til skepnufóðurs .

Magn
tonn

1739.4
14134.5
3920.3

Fob.sverð
þús. kr.
3418

24461
5085

Cif.-verð
þús. kr.
3946

28105
6092

Alls: 19794.2 32964 38143

Af þeim tæpum 20 þúsund tonnum, sem innflutt eru, nema bygg og hafrar og
vörur úr þeim korn tegundum eigi nema litlum hluta innflutningsins, eða bygg
240.1 tonni og hafrar 402.8 tonnum, eða samtals 642.9 tonnum, og auk þess mjöl-
vörur úr þessum tegundum 30.6 tonn. Hafrar og bygg og afurðir þessara korn-
tegunda gera því alls í korninnflutningnum 1951 673.5 tonn, en það svarar til um
6800 tunna af ómöluðukorni.

Þá er enn fremur flutt inn maísmjöl, 5315.4 tonn, sem innifalið er í heildar-
innflutningnum, og getur bygg og hafrar að verulegu leyti komið í þess stað, þegar
um gripafóður er að ræða.

Í þriðja lagi er innifalið í heildarinnflutningnum tilbúið gripafóður, fóður-
blöndur og úrgangur frá kornmölun, samtals 3920.3 tonn, en af því eru um 2873
lonn korntegundir. sem hafrar og bygg má telja jafngildisfóður fyrir.

Árið 1951 eru því fluttar til landsins kornvörur alls 8862 tonn, sem að veru-
legu leyti kæmi að sömu notum að nota bygg og hafra í staðinn fyrir. Verð þessa
innflutnings er fob. 12.1 millj. kr., en cif.-verð 14.5 millj. kr. Það er ljóst, að það
getur verið réttmætt íhugunarefni, hvort ekki er hægt að fullnægja kornvöruþörf-
inni að því er tekur til 45% af innflutningnum á annan hátt en að þurfa að greiða
það með erlendum gjaldeyri, er nemur minnst 12 millj. kr. á ári.

2. Leiðir til að draga úr innflutningsþörf þjóðarinnar á kornvörum.
Þegar athugaðir eru möguleikar til breytinga og lækkunar á þessum útgjalda-

liðum þjóðarbúsins, koma fyrst og fremst til athugunar tvær leiðir:
1. Að efla og bæta innanlands fóðurframleiðslu af öðru kolvetnaauðugu fóðri en

korni og með því að minnka niður í mögulegt lágmark notkun korns til
fóðrunar.

2. Að framleiða innanlands bygg og hafra, að svo miklu leyti sem þessar korn-
tegundir geta komið í stað þeirra, sem innfluttar eru.

Það þarf engum getum að því að leiða, að grasræktin og grænfóðurrækt af
höfrum og belgjurtum er öruggasta fóðurframleiðslan hérlendis, að þvi tilskildu,
að gróðrinum sé séð fyrir nægum áburði í réttum hlutföllum, ábornum á réttum
tíma, og að allur ræktunarundirbúningur sé vel af hendi leystur, svo sem fram-
ræsla lands og jarðvinnsla.

Það leikur því ekki á tveim tungum, að stefna ber að því að efla og bæta hey-
og grænfóðurframleiðsluna og auka á þann hátt fóðurgildi þessara fóðurtegunda
og á þann hátt beinlínis að draga úr notkun kjarnfóðurs umfram það, sem alveg
er óhjákvæmilegt, til þess að búfé gefi fullt afurðamagn miðað við afurðagetu
hvers einstaklings.

Þegar íslenzk taða verkast vel og samhliða er notað vel verkað vothey af
töðu eða grænfóðri, er hægt að komast af með mjög litla kjarnfóðurgjöf.

Þrátt fyrir það þó verulega megi draga úr kornfóðurnotkun á þennan hátt;
verður ekki fram hjá þeirri staðreynd gengið, að bætt og aukin gróffóðurfram-
leiðsla getur ekki útrýmt þörf landbúnaðarins fyrir notkun byggs og hafra, enda
þótt sterkar líkur séu fyrir, að mjög megi úr henni draga á þennan hátt. Til þess
að gera .sér grein fyrir, að hve miklu leyti er rétt og mögulegt með bættum rækt-
unar aðferðum túngrasa og grænfóðurs og auknu öryggi við heyverkun og verkun
votheys að minnka kornfóðurnotkunina, verður að greina milli, hve mikið er
notað af því fyrir hverja búfjártegund og í hvaða tilgangi. Hina hlutfallslega
miklu kornfóðurnotkun hér á landi til fóðurs má rekja til þrennra orsaka:
1. Það er notað sem fóðurbætir vegna þess, að heyfóðrið, sem aflað er, er svo

létt, að ekki er hægt að afurðafóðra búfé á því á viðunandi hátt. Þegar tún
eru seint slegin, taða hrekst, áður en heyið kemur í hlöðu, eða verkast illa
af öðrum ástæðum, þáerekld hægt að fá hámjólka kýr til að éta nóg af heyi
eingöngu, svo að þær haldi eðlilegri nyt. Hið sama gildir um beitarfénað, eink-
um ær síðari hluta meðgöngutímans.

2. Þá hefur í öðru lagi korn eðakornvörurveriðnotað vegna almenns fóður-
skorts, þ. e. a. s. að kornið er notað vegna heyþrots sem viðbótarfóður handa
nautgripum, sauðfé og hrossum, með beit eða mjög takmarkaðri heygjöf.

3. 1 þriðja lagi eru tvær tegundir búfjár, hænsni og svín, sem eigi verður hjá
komizt að fóðra að verulegu leyti á korni.
Gagnvart 1. og 2. lið ber áreiðanlega að leita úrræða með því að tryggja betur

en gert hefur verið enn þá hey- og grænfóðurframleiðslu. Þvi marki þarf að
ná með:
1. Bættum ræktunaraðferðum, framræslu ræktunar Ianda og beitilanda, góðri jarð-

vinnslu við túnræktunina og réttri áburðarnotkun.
2. Með notkun kynbættra, þolnari stofna af þeim tegundum, sem notaðar eru

til túnræktar og grænfóðurframleiðslu.
3. Með bættum hraðvirkari og öruggari verkunaraðferðum á heyi og grænfóðri.

ÞÓ lögð sé áherzla á þetta hér, að stefna beri að bættri fóðuröflun af græn-
fóðri og heyi, þá verður ekki í náinni framtíð komizt hjá notkun á kornfóðri í
fóðurblöndur fyrir nautgripi og sauðfé, þó að úr því beri að draga frá því, sem
verið hefur á síðasta áratug.

Það er áætlað, að við notum um 24 milljónir fóðureininga í kjarnfóðri fyrir
búpening landsmanna. Af því munu rúmar 15 millj. fóðureininga notaðar fyrir
nautgripi, sauðfé og hross, en tæpar 9 milljónir fóðureininga fyrir aðrar búgreinar,
aðallega alifugla og svín. Mestur hluti þess er fóður fyrir hænsni.

Það mun láta nærri, miðað við notkunarhlutföll hin síðustu ár, að af kjarn-
fóðri aðalbúgreinanna þriggja sé um 63% eggjahvítuauðug fóðurefni, en um 37%
að uppruna frá korntegundunum, og er þá kornhrat eða klíð talið þar með, og nemur
þessi notkun alls 4.550.000 fóðureiníngum. Sé gert ráð fyrir, að af kjarnfóðri ali-
fugla sé um 50% korntegundir, nemur kornfóðurþörf þeirra um 4.5 milljónum
Ióðureininga. Kemur það að mestu leyti heim við innflutningstölur þær, sem áður

eru nefndar, eða 8550 tonn af kornvörum, en innflutningurinn 1951 var. eins og
áður segir, 8862 tonn, en í því eru meðtaldir hafrar og bygg, sem flutt hefur verið
inn til útsæðis vegna grænfóðurræktar.

því miður verður því ósvarað að svo stöddu, hverju bættar aðstæður um hey-
oggrænfóðurframleiðslu geta áorkað til að draga úr kornvöruþörfinni, en gengið
út fránotkuninni 1951 sem hámarksmagni. Svarar það til, miðað við 16 tnr. með-
aluppskeru af hektara, að rækta þyrfti 5538 ha til þess að fullnægja innflutnings-
þörfinni.

Samkvæmt innflutningsskýrslum 1951 nemur cif.-verð á hvert kg af innflutn-
ingi kornsins, sem til greina kemur að afla innanlands með ræktun, 1.92 kr. Þess
ber þó að gæta. að þar er meðtalið 125 tonn af sáðkorni, sem hækkar verðið lítils
háttar. Ber því að athuga, hvort líkur séu til, að jafngóða vöru sé hægt að fram-
leiða hér tilsvarandi eða lægra verði en innflutningsverðinu nemur.

3. Tilraunir og árangur þeirra.
Það eru á þessu hausti 30 ár síðan fyrstu tilraunir hófust í Reykjavík með

sáðtíma á Dönnesbyggi. Þessar tilraunir voru gerðar þari 4 ár. En þegar stofnað
var til tilraunasiarfsemiá Sámsstöðum í Fljótshlíð vorið 1927, var þar haldið
áfram lilraununum varðandi framkvæmd kornræktar og reynd á annað hundrað
afbrigði af byggi og höfrum, rúgi og hveiti. Það, sem haldið hefur velli í korn-
ræktinni þar, eru bygg og hafrar. Hveiti og rúgur hafa ekki reynzt árvissar teg-
undir á skjóllausu landi, en tekizt hefur að ná fullum þroska á vorhveiti í góðu
skógarskjóli. jafnvel í lélegu kornræktarsumri eins og 1945. Auk afbrigðatilraun-
anna hafa um aldarfjórðungsskeið verið framkvæmdar þar sáðtímatilraunir, til-
raunir með sáðaðferðir og sáðdýpi og mjög víðtækar áburðartilraunir.

Hér verður ekki rakinn í einstökum atriðum árangur hinna fjölþættu tilrauna
um kornrækt á Sámsstöðum, en þær leiddu til þess, að þar var tekin upp kornrækt
sem sterkur þáttur í búrekstrinum. Meðaluppskera af korni á Sámsstöðum hefur
síðan HJ27, eða í 25 ár, verið 1650 kg af hektara. A þessu tímabili eru þó /j ár"
sem uppskera af hektara nær aðeins 10-11 tnr., en alger uppskerubrestur hefur
aldrei orðið.

Það er ástæða til að benda á nokkur aðalatriði, sem fengizt hafa sönnuð með
tilraunum á þessum stað. Samkvæmt sáðtíma-tilraunum, er stóðu í 13 ár, þá sést,
að því síðar sem sáð var, því seinna skríður kornið. Það eykur áhættuna um,
að uppskeran geti farið fram á réttum og hagstæðum tíma. Tímabilið frá sán-
ingu til þroskunar hefur fyrir bygg verið 114-129 dagar eftir þvi, hver sáðtími
er notaður .•.

Hlutfallstölur fyrir uppskerumagn hafa verið þessar:
Sáð 20. apríl... 100

1. maí 94
10. maí 91
20. mai 84
30. mai 64

Þetta gefur tilefni til að ætla, að sáningu verði að vera lokið fyrstu dagana
í maí, til þess að öryggi sé fyrir góðum árangri af kornræktinni. 1 flestum árum
ætti þetta að vera mögulegt sunnan- og vestanlands og í lágsveitum norðanlands
og á veðursælli stöðum þar inn til dala. Heildarhitamagn virðist að vera mjög
ákvarðandi um, hve góð uppskera fæst. Nái það samtals 120,00e eða meira yfir
vaxtartímabilið, er það gott. Veðurfarsskýrslur frá 7 stöðum, teknar í öllum lands-
fjórðungum, sýna, að maí-september, að báðum meðtöldum, liggur hitamagnið yfir
þessu marki á árabilinu frá 1920 á öllum stöðunum, en á árabilinu 1873-1920
liggja Austfirðir og Vestfirðir neðan við þetta hitamagn. Þegar athugaðar eru
veðurfarsskýrslur Sámsstaða og veðurathugunarstöðva annars staðar á landinu,

virðist réttmætt að draga þá ályktun, að mörg aðalræktunarhéruð landsins hafa
hliðstæð veðurfarsskilyrði og þar eru. Ætti það því ekki sérstaklega að valda
uppskerubresti, ef önnur aðbúð ræktunar er í lagi. En vitanlega hefur veðurfarið
mikið að segja, eins og við alla aðra ræktun.

Grómagn hins íslenzka korns er misjafnara eftir árferðinu en hjá kornræktar-
þjóðum hinna Norðurlandanna, en fyrir bygg hefur það oftast verið 80-100%,
en liggur lítið eitt lægra fyrir hafra. Grómagnið hefur ætíð reynzt bezt frá fyrstu
sáðtíð. Rúmþyngd á íslenzku korni, einkum þegar það þroskast við mikla úrkomu
og lágan hita, er minni en á erlendu korni. Fóðurgildi þess reynist til jafns við
erlent korn, og rannsóknir hafa sýnt, að það í mörgum tilfellum hefur meira
fóðurgildi en erlent korn.

Þessi atriði, sem byggð eru á tilraunum frá Sámsstöðum, eru hér fram dregin,
af þvi að þau gefa rökstudda ástæðu til að ætla, að sé unnið að kornrækt af þekkingu
og sömu alúð sem bændur leggja í aðra ræktun sína, þá sé mögulegt að rækta korn
i landinu með góðum árangri.

Reynsla þeirra bænda, er reynt hafa kornyrkju.
Nefndin sendi út fyrirspurnir til 76 bænda, er reynt hafa kornrækt. Svör bárust

frá 40 mönnum, en nokkur þeirra voru mjög ófullnægjandi um þau atriði, sem
um var spurt, en fela þó i sér hugleiðingar þeirra um möguleika fyrir kornrækt.
Hér verða aðeins rakin þau svör, er tilgreindu staðreyndir af þeirri reynslu, er
aðilar höfðu fengið af kornrækt sinni. Eru upplýsingar þær, sem á eftir fara, byggðar
á skýrslum frá 31, er sendu fullnægjandi svör við fyrirspurnunum. Nokkrir menn
hafa annaðhvort munnlega eða bréflega tjáð, að þær tilraunir, sem þeir hafa gert,
væru í svo smáum stíl, að þeir gætu ekki svarað spurningunum.

Þeir, sem svarað hafa, hafa eitt eða fleiri ár á tímabilinu 1928-1951 fengizt við
kornrækt. Af þeim hafa fengizt við kornrækt í'.

1- 5 ár .
5-10 - .

10-15 - .
15--20 - .

16 bændur
7
3
5

A árabilinu 1928-1931 er það aðeins einn bóndi, sem sáð hefur korni til þrosk-
unar af þeim, sem svör gefa, en 20 byrja á tímabilinu 1932-1940, 8 byrja á árabil-
inu 1941-1950 og tveir á árinu 1951.Eins og sjá má af tölunum, eru það langflestir,
sem aðeins fást við ræktunina 1-5 ár. Hinir hafa, að tveim undanskildum, haft
ræktunina á samfelldu árabili, en aðeins tveir, sem hættu ræktuninni á tímabili,
hafa tekið hana upp aftur 1947-1951. Það eru 12 af þeim, sem skýrslu gefa, sem
rækta korn 1951, en 21 hefur kornrækt 1950. Það virðist ekki, að sú festa sé komin
i þessa framleiðslugrein hjá þeim, er skýrslur gefa, að kornræktin sé árfastur liður
í framleiðslu þeirra.

Stærð lands, sem ræktað hefur verið árlega hjá hverjum fyrir sig, er ærið mis-
munandi, allt frá 200 m2 upp í 40000m2• Lágmarksflatarmál er undir 1000m2 hjá 10
aðilanna, og hámarks flatarmál hjá fjórum er undir 1000 fermetrum. 10 hafa lág-
marksflatarmál frá 1000 m2 til 1 hektara og 2 ræktað sem lágmark yfir 1 hektara.
Sem hámark rækta 11 yfir 1 ha á ári. Af þessu sést, að allar tilraunir til kornræktar
hjá einstaklingum eru í fremur smáum stil. ÞÓ er ljóst af skýrslunum, að þeir, sem
fengizt hafa við ræktunina síðustu árin, taka stærra land undir korn en gert var fram
til ársins 1945.

Þrátt fyrir að til þess var ætlazt, að upp væri gefið, hvert flatarmál hefði verið
undir korni frá ári til árs, hafa fæstir tilgreint það. Frá einum aðila er þó glögg
skýrsla um það atriði, svo og uppskerutölur. Fara þær tölur hér á eftir. og eru upp-
skerutölur umreiknaðar pr. hektara:

Akurstærð Uppskera
Ár m' kg pr. ha

1936 .................... 1500 466
1937 .................... 1300 2153
1938 .................... 2000 1450
1939 .................... 2500 2400
1940 ••••••••••••••• I •••• 2000 2500
1941 .................... 6000 1500
1942 .................... 6000 1833
1943 .................... 5200 500
1944 .................... 4600 1390
1945 .................... 3500 1028
1946 .................... 5000 1540
1947 .................... 2400 1262
1948 .................... 1400 2214

Það sést af þessu, að af 13 árum þá er Í tvö ár uppskerumagnið sáralítið, 7 árin
gefa mjög góða uppskeru, eða yfir 15 tnr. af hektara, og 4 árin er uppskeran lakleg,
þótt telja megi, að þar sé um eðlilegan árferðismismun að ræða.

Það er aðeins á 5 stöðum, þar sem korn hefur verið ræktað að nokkru ráði.
1. Í 18 ár 1000--30000 ua2 á ári
2. t 16 ár 10000--20000 ua2 -
3. t 13 ár 1300-- 6000 ua2 -
4. Í 15 ár 6600-10000 m2 - -

5. Í 3 ár 20000-40000 m2 - -

Allir, sem skýrslu gefa, hafa ræktað bygg, 22 af þeim hafa einnig ræktað hatra
til þroskunar, en þó enginn ræktað þá aJlt tímabilið, sem þeir hafa fengizt við korn-
rækt. Tveir hafa reynt ræktun vetrarrúgs,

Dönnesbygg .
Flöjabygg .
Sigurkorn .
Eddakorn .
Ötilgr. stofna .

hafa 22 ræktað
8

12
2
6

Fjórir tilgreina 5 önnur afbrigði, sem virðast reynd aðeins í eitt skipti í smá-
um stíl.

Af höfrum hafa verið aðallega tilgreindir þessir stofnar:
Niðarhafra hafa 9 ræktað
Sv. Orion..... 2
Silfurhafra 1
Sandhafra . . . . . . . . . . . . . . . . . . . . . . 1
Favorithafra 1
Minorhafra 2
Ótilgr. 8

Það er ljóst af þessu, að flestir hafa notað hin sömu afbrigði og ræktuð hafa verið
:l Sámsstöðum, enda því nær allir væntanlega fengið byggútsæðið þaðan. En nokkrir
þeir, sem hafra hafa ræktað, hafa án efa fengið útsæðið annars staðar eða notað þá
útsæðishafra, er seldir hafa verið til grænfóðurræktunar.

Jarðvinnslan er framkvæmd á mjög breytilegan hátt. Oftast hefur þó verið notuð
haustplæging, 18 telja sig hafa notað hana því nær einvörðungu, 3 af þeim hafa þó
sum árin vorplægt. Vorplægingu hafa 9 notað. 4 telja sig hafa herfað,og mun þá átt
við, að landið hafi verið plægt haustinu áður eða ef til vill að sáð hafi verið í aðeins

rótherfað land. Engum vafa mun það bundið, að jarðvinnslu hefur í mörgum til-
fellum verið áfátt, einkum þar sem sáð hefur verið í nýbrotin lönd.

Fyrsti sáðtími. sem upp er gefinn, er 6. apríl, en síðasti sáðtími 10. júlí. Hjá 11
er sáðtíminn jafnan fyrir 15. maí, þegar miðað er við síðasta dag, sem þeir gefa upp.
Það eru 16, sem gefa upp sem sáðtíma tímabilið 16. maí til 15. júní, en mjög fáir
gera grein fyrir sáðtímanum frá ári til árs.

Ef draga mætti nokkra ályktun af upplýsingum um sáðtímann, virðist, að mörg
árin sé of seint sáð, og væntanlega seinna en möguleikar eru til vegna tíðarfars og
framkvæmda á jarðvinnslunni, og má því ganga út frá, að um þetta atriði hafi fram-
kvæmdinni verið mjög ábótavant og hafi leitt til lakari útkomu en annars hefði orðið.

Uppskerutími er uppgefinn frá 20. ágúst til 20. október, hjá flestum fellur þó
uppskerutíminn á septembermánuð. Hjá 15 fellur hann á tímabilið eftir 15. sept.,
og hjá 17 er síðasti uppskerutími fyrir 1. nóv. Hér kemur það sama fram og um
voryrkjuna, að uppskerutími nn er það seint, að vænta má, að af þeim ástæðum
hafi framkvæmdin ekki gefið þá raun, sem fengizt hefði með því, að uppskera færi
fram á hæfilegum tíma, og jafnframt má búast við, að afföll hafi orðið á korninu
við svo seina uppskeru.

Jarðvegur hefur verið hjá 17 bændum moldarjarðvegur og framræst mýri, en
flestir hafa þeir þó einnig ræktað einstök ár í öðrum jarðvegstegundum, 15 hafa
aðallega notað leirborna móajörð. Það hefur einnig verið ræktað í mela- og holta-
jarðvegi, sendinni jörð og á valllendisbökkum með jökulleirruðningi einstök ár.
Það lítur út fyrir, að þeir, sem hafa verið með þetta í smæstum stíl og í byrjun, hafa
margir tekið túnjörð eða niðurlagða kálgarða. en almennast er, að valin hefur verið
óræktuð jörð, sem er í vinnslu. Allmargir taka fram, að jarðvegur hafi verið ófrjór,
einkum hjá þeim, sem ræktað hafa móa og mela. Yfirleitt má segja eftir skýrslun-
um, að jarðvegur hafi verið sæmilega valinn. Flestir hafa valið hallandi land mót
suðri eða suðvestri, en nokkrir eru með akrana á flatlendi, og yfirleitt er tekið fram
um mýrarjarðveginn, að hann hafi verið ræstur.

Þroskun kornsins virðist ærið misjöfn. Einn gefur upp, að fræið, sem hann
fékk af byggi, hafi alls ekki spirað, en ekki verður séð, hvort það er að kenna fram-
kvæmdinni eða því, að útsæðið, sem notað var, hafi verið lélega þroskað. Hjá 17
einstaklingum þroskast kornið vel flest árin, þó með nokkrum undantekningum um
einstök ár. 13 einstaklingar gefa upp, að af 135 uppskerum hafi 41 uppskera gefið
illa þroskað korn.

Skýrslurnar ná samtals yfir 217 uppskerur, og ef mat aðilanna á þroskun korns-
ins er rétt, ætti % uppskeranna að vera vel til ágætlega þroskað, en ys að vera lak-
lega eða illa þroskað. Svörin skiptast þannig á sýslurnar, 12 að tölu:

Gullbringusýsla .........................•....• 2
Kjósarsýsla 2
Mýrasýsla 1
Borgarfjarðarsýsla 3
V-Barðastrandarsýsla 1
V-Ísafjarðarsýsla ............................• 3
Eyjafjarðarsýsla 3
S-Þingeyjarsýsla 1
S-Múlasýsla 1
A-Skaftafellssýsla . . . . . . . . . . . . . . . . . . . . . . .. 1
V-Skaftafellssýsla 1
Rangárvallasýsla 4
Árnessýsla . . . . . . . . . . . . . . . . . . . . . . . . . . . . . . . . . . . . 9

Í einu svarinu felast engar upplýsingar, aðeins hugleiðingar á við og dreif um
málið.

Að síðustu eru frá þremur aðilum teknar upp tölulegar staðreyndir, og um nr. I

má segja, að þær eru byggðar á öruggum skráðum heimildum úr búreikningum
bóndans. Hins vegar er hjá flestum byggt meira á því, hvað þeir hafa á tilfinningu um
lítkomu af kornrækt, frekar en nákvæmri athugun.

I. Kg
Akurstærð Sáð- Uppskeru- Vaxtartími uppskerumagn Gróði Tap

Ár m2 tími tími dagar á ha kr. kr.
1936 1500 29/4 27/8 121 466 " "1937 1300 7/5 11/9 127 2153 ol 37.74
1938 2000 22/4 8/9 136 1450 " 38.68
1939 2500 8/5 27/8 112 2400 42.35 "1940 2000 16/5 1/9 118 2500 114.75 "1941 ...... 6000 29/4 26/8-5/9 120/129 1500 " 47.95
1942 6000 19--27/4 26/8-29/8 124/129 1833 665.25 "1943 5200 27/4 21/9 116 500 " 78.35
1944 4600 30/8 30/8 122 1390 164.20 "1945 3500 17-20/4 22-28/8 126/130 1028 544.70 "1946 5000 22/4 7-21/9 121 1540 •• 455.03
1947 2400 13/5 26/8-5/9 104/115 1262 " 336.31
1948 1400 26/4 18/9 114 2214 162.33 "

Þetta yfirlit sýnir útkomu hjá bónda, sem vinnur að kornræktinni af alúð og
hefur yfirleitt tekizt að framkvæma hvert verk á hagstæðum tíma. Hins vegar er
þess að gæta, þegar litið er á tap og gróða, að hann hefur skort ýmsa þá tæknihjálp,
sem nauðsynleg er. Meðaltal eftirtekju á ha er 1558kg korns. Vaxtartimi er frá 104-
130 daga. Kornið þroskast öll árin, en misjafnlega vel.

II. Vaxtartími
Ár Stærð m2 Sáðtími Uppskerutími dagar

1939 ............ 2000 14-16/5 15/9 vel 122
1940 ............ 2000 14-16/5 15/9 illa 122
1943 ............ 3000 14-16/5 /10 illa 13'1
1948 ............ 5000 2/5 9/9 vel 130
1949 ............ 6000 17/5 24/9 illa 128
1950 ............ 16000 19/5 5. og 13/9 vel 117
1951 ............ 11000 24/5 24/10 vel 123

Vel þroskað 4 ár, 3 ár illa þroskað.
Hann telur þó, að fjögur síðustu árin muni hafa gefið um 1800 kg pr. hektara.

Af þeim eru þrjú góð ár, en eitt slæmt, og fyrir utan laklega þroskun skemmdist
kornið af vatna vöxtum í Hvítá,

III.
Ár

1949
1950
1951

Sáðtími
9-19/5
9-19/5
9-19/5

Uppskerutími
3/9 illa

20/10 alls ekki
30/9 sæmilega

Vaxtartími
dagar

107 dagar
154 -
134 -

Kornið hefur þessi þrjú ár aldrei náð þroska fyrr en síðast í september. 1950
gerði þá snjóa, svo að kornið varð ekki slegið fyrr en 20. október, eða þrem vikum
eftir að það hafði lokið þroskun sinni.

Ef dregnar eru fram helztu upplýsingar, er af svörunum fást, eru þær þessar:
1. Að allar tilraunir hjá einstaklingum til kornræktar eru í smáum stíl, en að þeir,

sem fengizt hafa við kornrækt síðustu árin, taka stærra land undir korn en
gert var fram til ársins 1945, eða allt upp í 4 ha.

2. Að allir hafa þeir reynt að rækta bygg, en 24 hafa einnig ræktað hafra, en að-
eins einn hefur reynt að rækta rúg. Af stofnum hafa flestir notað Dönnesbygg
og Sígurkorn, en af höfrum Niðarhafra.

ii; Jarðvinnslan er hjá flestum haustplæging, en fjórði hluti notar eingöngu vor-
plægingu, og það er engum vafa bundið, að jarðvinnsla hefur í mörgum tilfell-
um verið áfátt, einkum þar sem sáð hefur verið í nýbrotið land.

4. Skýrslurnar gefa tilefni til að ætla, að flest árin sé of seint sáð, og .væntan-
lega seinna en möguleikar eru til vegna tíðarfars og möguleika til framkvæmda
á jarðvinnslunni á réttum tíma af veðurfarsástæðum, og má því ganga út frá,
að um þetta atriði hafi framkvæmdinni verið mjög ábótavant og hafi leitt til
lakari útkomu en annars hefði orðið.

5. Yfirleitt má segja um jarðvegsvalið, að það hafi verið eftir atvikum sæmilegt.
Flestir nota moldarjarðveg og leirborna mójörð, í sumum tilfellum jörð, sem
áður hefur verið ræktuð. Þeir, sem hafa haft akra á mýrlendi, taka fram, að
það hafi verið framræst.

6. Um uppskerutímann kemur það sama fram og um voryrkjuna, að bann er það
seint, að vænta má, að af þeim ástæðum hafi framkvæmdin ekki gefið þá raun,
sem fengizt hefði með því, að uppskeran hefði farið fram á hæfilegum tíma, og
jafnframt má búast við, að afföll hafi orðið á korninu við svo seina uppskeru.

7. Þroskun kornsins virðist ærið misjöfn. Hjá 13 einstaklingum hefur 41 upp-
skera af 135 uppskerum gefið illa þroskað korn, en 17 aðilar telja kornið hafa
þroskazt vel flest árin, nokkrir, sem hafa haft korn aðeins eitt eða tvö ár,
telja uppskeruna sæmilega án þess að tilgreina þroskastig. Skýrslurnar ná yfir
234 uppskerur, og ef mat aðilanna á þroskun kornsins er rétt, ættu % upp-
skeranna að vera vel, allvel til ágætlega þroskað, en V5 að vera laklega til illa
þroskað, og sums staðar hefur kornið alls ekki þreskazt í einstökum árum.

8. því miður hafa þeir, sem kornrækt hafa stundað, ekki getað gefið upp upp-
skerutölur, því að fæstir hafa þreskt kornið, en þær tölur, sem upp eru gefnar,
sýna, að kornrækt einstaklinga hefur gefið mun minna uppskerumagn af hekt-
ara heldur en fengizt hefur á Sámsstöðum.

Einn bóndi norðanlands, er stundað hefur kornrækt i 13 ár, hefur fengið
sem meðaluppskeru 1558kg korns af hektara. Tvö af þessum árum hefur upp-
skeran brugðizt, en öll hin árin verið yfir 10 tnr. af hektara og komizt hæst
25 tnr. af ha.

